
OPORKETAK

Ba-da oraintxe kezkarik asko etxeetan, ikastarcaren bukaera
dela-ta. Ykasleak larri, beti ere badaezpadako kontua delako esa-
miha bat; gurasoak larri, beren seme-alabek urtea jokatzen du-
esamifiekin ametsetan.
urtea ongi bukatu bada. Orduan,
hurtzen dira ta kezkak aundiago ta pozak pozago. Baifa... gaizki
ateratzen bada nexka edo mutilla? Orduan, Iehengo kezkak atse-
kabe gertatzen dira eta... Z.A’k opa die deneri uste bezain az-

Noizpait ikasle izan denak daki, kursoak zertaraino nekatzen
duen bat eta azkenaldiko estuasun auek nola jaten duten per-
tsona eta zeihen eroria gelditzen den estudiadiantea kursoaren
inork kilo aundirik artzen
eta norbaitek artu bazituan ere,
fietako garaian. Baifia, ala ere, kiloena da gutxienekoa. Nerbioak
dira or, batez ere, gehiena sufritzen dutenak. Patxararik aun-
diena duenari ere, kizkurtzen zaizkio bapo eta nozitzen du ga-
lanki pertsonak ori dala-ta. Eskerrak, ondorenean oporketak da-
tozen eta oietan ba-dagon astia,
rrietara ekarrazteko. Ain zuzen, ori dute beren eginkizuna opor-
ketak: Kursoaren nekeak sor zezaken gaitza aizatu.

Fdozeifiek daki, Ian jakin batean ari izateak sor lezaken ne-
kea kentzeko, alperkeria ez dela gauzarik onena. Batez ere, bu-
Neke oriek
bestelako lan bati
keria nagusitzen bada, nerbioen kizkurrek lehemean segiko dute;
lan berria lehengoaren ari berekoa bada, berriz, kizkurragotzen
segiko dute; bestelakoa bada bakarrik, joango luzatuz dira ner-
bioak eta pertsona bere onetara etorriko da.
aldaketa ori sor dezaketen oporketak dira egiazko oporketak.

ditzatela zerbaitetan beren aurrak. Neka ditzatela
oiek beren gorputzak, zailduz azi ditezen eta ormitu, begien oha-
rrez azitzen ari diren nexka-mutikoen gorputz oiek. Ahal bada,
aize garbia irentsi dezatela birika oiek, oxijenoz ondo ornitutako
odolez mantendu ditezen beren ezur-mamiak. Atera dezatela izer-
dia, orrekin batera bota ditzaten gorputz guri oietan itsatsi di-
tezken erdoiak. Egin dezatela ere lo, beren ikas-lanek eta tele-
bistak ostu dien loa kurso denboran.

On litzaieke ortarako mendia. Ifioiz edo behin bere nerbiocak
kizkurtu zaizkion edonork daki mendian nola luzatzen diren eta
beren gozora nola etortzen diren. Eta zer mendia baifio oberik
aize garbia artu dezaten beren odolarentzat eta beren gorpu-
tzak zaildu ditzaten ango ibilliaren ibilliz?

On litzaike baserria esan dugun guzirako eta,
nuke?, euskeraren molde jatorrez jabetzeko. Alde ederra egingo
luteke gure ikastoletako aurrek eta nexka-mutikoek, udara base-
rrian igaroko balute. Gaifera, ifior bada-ta, behartsu diren gure
baserritarreri laguntza polita eman ere bai.

Nola nahi dela, gorputzez eta animaz zerbait maxkaldu diren
gure ikasleak, indartu ditezela udaran, errigintzak eskatzen duen
adorez kurso berri bati ekin dezaioten udazkenean.

Orregatik,
ikasle

nola esango

EPINAY - EN

SOZIALISTA ALDERDI

Ekainaren 13an, Parisen ondoko
Epinay-sur-Seine delakoan, bukatu
da «Parti Socialiste» alderdi be-
rriaren Biltzar Nagusia. Kasetala-
riek aho batez diotenez, «zerbait»
gertatu da Frantziako ezkerrean;
eta bildutako 957 ordezkariek, anitz
ikurrina gorriren artean eta hun-
kiturik <«Internazional»a kantatu du-
tenean, indar politiko berri bat sor-
tu dela senditu dute denek: bai
kantariek bai ikusleek.

Lehenagoko S.F.1.O. zaharra, men-
de honen haseran Fraintziako ez-
kertarren artean loriatua eta erres-
petatua, gainbehera joana zen az-
keneko urteotan. Egitura eta gizon
berriak behar ziren; eta, dirudie-
nez, lortua da hori joan den aste-
ko biltzar gogoangarrian.

Bestetan etsaiturik agertu izan
diren gizonak, elkarturik agertu di-
ra Epinay-en, eta elkarrekin aurre-
ra joatera deliberaturik: Mitterrand,
Mollet, Savary, Poperen, Buron, Fu-

zier, Pinea, Deflerre, Hernu, eta
abar. Eta «Témoignage Chrétien»-
ean  berriki  deklaratu- duenez,

C.F.D.T. sindikatoan (Fraintziako bi-
garrena) hamar urtez buru izanda-
ko Eugene Descamps ere bertara
sartzekotan dago.

Bi ideia nagusitu dira:

1) Arduradun edo militanteen
hezketa hobetu behar da; eta, era
berean eta horri esker, alderdiaren
egiturak zabaldu egin behar dira,
zuzendaritza arduradun guzien es-
kuarrean jarriz.

2) Kapitalismoaren kontrako bu-
rrukan, komunistekiko harremanak

aurrera eraman behar dira; baina
P.C.-ren morroin izan gabe. Horre-
tan baita alderdi berriko ezkerta-
rrenek berek (C.E.R.E.S.-taldekoek
batez ere) ez dute agertu nahi izan
P.C-ren jarraitzaile gisa, eta «étre
a la remorque du Parti Communis-
te» ukatu dute.

Bi ideia nagusi horien barruan
desberdintasunak ez dira falta izan,
edozein alderdi haunditan bezala
bestalde. Baina ezker alderako hiru
seinale aipatuko ditut alderdi be-
rrian.

Alde batetik, alderditik aldendu-
tako «Parti de la Démocratie So-
cialiste» taldea (Muller-en ondoan
muntatua, oso eskuindarra, eta Z.
ARGIA-n orain dela hilabete ba-
tzuk aztertua) erditar eta eskuindar
batzuekiko elkartasun taktikoak egi-
tearen aldekoa, ez da Biltzarrekoan
ezertan ere entzuna izan.

Bigarrenik, Chandernagor-ek be-
rak, erditar batzukin bederen bata-
sun taktikoak egitearen aldekoa, ez
du ia inor bildu bere aldera, eta
txistu jo diote bhiltzarkideek hitza
hartzerakoan.

Eta hirugarrenik eta azkenik, bes-
te xehetasun txiki bat: alderdi be-
rriak bere burua ofizialki Il Inter-
nazionaleko lagun jarri behar ote
den erabakitzerakoan, % 16k eze-
tza esan dute. «Sozialista» ofizialen
laguntza ez bait dte denek begi
onez ikusten...

Honek guziak erakusten duenez,
ozialista Alderdi berria benetan
lortu nahi ditu, itxura denez, sozia-
lista helburuak: alegia, kapitalis-

euskal mitologia

LURRAREN SEKSOA

«Ama lurraren besotan
antzinako ametsak

ezer ezaks.
(X. Azurmendi)
Gauza orok du sexual alderdi-
rik, lurrak ere bai noski. Euskal

Herriko lurra ar ala eme ote da?
Itsasoa emea omen da. Baina lu-
rra...? Ez dut ezeren segurantza-
rik, eta gaur gaueko ene zora-
bioan, lurrak zer nolako seksoa ote
duan kezkatan eta galdezka jardun
naiz. Ni goierritarra naiz eta nere
lurrari arra deritzat. Nere lurra
aita-lurra litzake, eta ez ama-lurra.
Baina nola nahi ere poetarentzat
uzten dut, galdera honi erantzun
ematea. Ni beste alor batetik noa<
kizu.

Badakizu nor zen Edipo? Ba...
Edipo greko zen, mutiko xelebrea
benetan. Bere aita hil ondoren, be-
re amaz maite mindurik ibili zen.
Etzuan bere ama <«ezagutzen» eta
enamoraturik zebilen. Arrats batez,
bortizki maitatu eta ezagutu zuen
bere ama. Ail nolako kezkak gero
gure Edipo gizajoarenak. Bere bu-
ruaz beste egin beharra izan zuen.

Delako Freud, Vienako bizardun
harek zionez, gizon orok luke bere
amarenganako haragizko  gutizia,
eta hortatik iragan ez den gizonik
ez omen da egundaino sortu. Freu-
dez gero, «<Ediporen Komplejoa» si-
kologo guztiek jaso eta onarturik
dute.

Euskaldunok geure lurraz maite-
mindurik gabiltza, geure amalurraz
maitemindurik, baina hori ezin bes-
tekoa dugu, zeren ama horrek ba-
du senarrik, aita hain zuzen. Geu-
re ama lurra maite ahal izateko,
geure aita hil beharrean arkitzen
gara. Baina nor da gure aita?...
Agian geure aita hori, aita orde-
koa genduke, baina guztitara ere,
galdera honi erantzun politiko eta
tkonomiko bat eman behar derau-
u.

Geure lurra maite nahi badugu,
bortxaz maitatu beharko, zeren hor-
tarako eragozpen eta oztopo asko
garaitu beharrean gara. Euskaltza-
leen jainkoa hil behar dugu (ikus

Freud eta Marcuse) honela zion
R. Arregi zenak. Behar bada esa-
era hau, argitu berri dudan giro
eta inguru honetan konpreni beha-
rrekoa litzake. Alegia, zenbait Aber-
tzaleren jainkoa nil behar dugu,
geure lurra maite ahal izateko. Hil
beharreko aita hori, halako «sasi-
-jainko» bat litzake. Ene baitarako
argi dakusat sasi-jainko hori nor
den eta baita ere uste dut, ira-

kurle, zerorri ere jabetua zarela
nor den hil beharreko aita edo
sasi-jainkoa.

Agian eta finean, zozokeria eta
alferrikakoa deritzat lurrari «aita»
edo «ama» deitzea, zeren Euskal

‘Herriko lurra zerbait objetiboa da,

neurtu eta zapaldu daiteken zer-
bait. Beraz ama eta aitaz esanak
ditudan gora beherak, irudi ezik ez
dira ezer.

Gauza jakina da euskaldunok lu-
rrarekiko dugun begirunea. Euskal-
dun gehienok, oraindikan atzo ne-
kazari ginen. Bi edo hiru belaunal-
di atzera itzuliaz gero, aitona edo
aita baserrian jaioak ditugu. Lurra

gert dugu. Lurra, amaren sabela-
ren antzo, hor berehalaxe, hurbil
dugu. Eta noiz behinka lurraren

hats hezeak hots egiten dauku,
amaren sabel ezkoak legez. Lurre-
rat ginjoazke baldin fabrikako ka-
teak katigatzen ez bagintu.

Mende asko da industri alorrean
lehen pausoak emanik ditugula.
Gure ola zaharretako matxinoak ez
dira egungoak. Baina XIX garren
gizaldira arte ez genion ausarti
eta osoki industrializaziori ekin.
Atzo edo agian eranegun oraindik
laia, haitzur eta sega genituen ogi
bide. Lurrean finkatuak ginen eus-
kaldunok.

Arestian lurrezkoa genduen He-
rri hau harrizkoa bilakatu zauku
egun. Euskaldunok mitologi berri
bat osatzen ari gara, eta «harri-
-herri» irudi hau mitologi berri ho-
netako aztarna bat dugu.

Ene aburuz, Oteizak ba du ha-
rrizko mitologi honetaz zer esanik.
Agian, aintzinako estetikari buruz
osatzen ari den saiaera, harri-es-
tetika baten bilaketa litzake. Be-

BERRIA

motik atekoak. Eta lortzekotan ko-
munistekin batera jokatu nahi du,
<hirugarren  indarsaren  helburua
baztertuz. Alegia: arriskuak behin
ere ahaztu gaberik ere, agintea ko-
munistekin elkarturik fortu behar
dela onart da. Ez komunisten men-
pean eta agindupean.

Bulegoak 81 lagun aukeratu ditu;

eta ezkerretik eskubira joanda,
hauek dira joerak edo «tenden
tziaks:
Wolf-ena (lehenago
CERES) 7 postu
Poperen-ena (leh. -
E.RIS., P.S.U-ko
izana) 10 >
Mitterrand-ena (leh.
Convention) 13 »
Mollet-Savary (leh.
SFlO-ezkertaldea) 28 =

Defferre-Mauroy (leh.
SFlO-eskuintaldea) 23
Alderdiaren ezkertaldeak, beraz,
P.S.U.ren antzekoa, 17 postu ditu;
erditaldeak, Mitterrand-en inguruan,
41 postu; eta eskuintaldeak, Deffe-

rre-ren inguruan, 23.

Biltzarrean gizon bat agertu da
denen elkartzaile gisa: Frangois
Mitterrand, De Gaulle-ren kontra
presentatua.

Mitterrand-en hitzaldiak ez du za-
lantza haundirik utzi bere helburuei
dagokienez: «Erreboluzioa etendura
bat da aurrenik. Gure soziedadean
nagusitu den ordenuarekin eten eta
hautsi nahi ez duena, ez da dina
Sozialista ~ Alderdian  sartzeko...
Gauchista-ezkerkoien — artean ere
irabazi behar dugu jendea; baita

e

SORTU DA

demokraziaren ekarriak onarizen,
eta kapitalismoaren jabekeria gai-
tzesten dutenen artean... Baina
gauzak argitasnean egin behar di-
ra: ez dugu inola ere hauteskunde-
-traturik egingo, aurretik programa
bat elkarrekin onartu gabe; eta ez
dugu inoiz gobernurik elkarrekin
egingo, aurretik elkarrekin gober-
nutratu argi bat borobildu gabe...
Komunistekin batera bai, beraz.
Baina baldintza batekin: pentsamen-
du-askatasunaren errespetuan. Ez
dugu «kolkhoz»ik nahi. Ez dugu
kuartelkeriarik nahi».

Eta, beti komunistei" dagokienez,
ekin du: «Zergatik behar dugu guk
beti salatuarena eta lotsatuarena
egin»?

Eta ez dute bildutakoek hizkera
hau gaitzetsi; ze aski du besterik
uste duenak Praga eta Stokholm
alderatzea; edo Budapest eta Ko-
penhague; edo-ta... Lukacks hil
berria eta H. Padilla, eta Sartre.
Lotsatu-beharra denok izanik ere
haundiena dute Praga-ko okupazioa
eta antzekoak argi-eta-garbi konde-
natu nahi ez dituztenek.

Agian sinetsaraziko du orain So-
zialista Alderdi berriak Sozialismoa
eta Askatasuna, diruaren eta ideien
bardintasna, batera eraiki daitez-
keala 1971n; eta Wilson-ek eta bes-
te hamaika «sozjalista»k utzitako
kutsu garratza gozatuko!

Argi bat piztu da Epinay-en, eta
Europako sozialista guziek bereha-
la egarri dute.

Egon egin behar
batez.

orain bolara
Larresoro

rarentzat furra ez da egitura oro-
kor eta batzune bat, aitzitik toki
bakar eta bakune bat da. Euskal-
dunon estetikaren funtsa Kromletx-
-en, hots harri-esi baten, tartean
finkatzen da. Lurrari espazio bat
deritza. Jatorra deritzat Oteizaren
saiaerari eta hain zuzen ere hor-
tikan datorke gure egungo lurra-
ren ikuspen berria, eta agian des-
mitogintza bat.

Euskal Herriko lurra lur soila da.
Leku bakuna eta bakarra; eta hau
euskal lurraren bereizkunde jatorra
eta nabarmena dugu. Zeren, adibi-
dez, Espaniako eta Frantziako Ju-
rrak ez dira lur bakarrak, ezik eta
lur askoren osaketa bat da. Lur
multzoak dira.

Baina Euskal Herriko lurrak, oro-
bat berdin ez izan arren~ ez du
funtsezko  desberdintasunik. Hiz-
kuntza eta kondaira bakarrak lotu-
tako lur bakarra dugu Euskal He-
rria, eta hortan datza Oteizaren bi-
lakuntza euskal estetikari dagokio-
nez lurra espazio eta leku soil eta
bakarra bezala definitzean.

Lehen esan dudanez ama lurra
bqrtxatu beharrean gara, geure He-
fria maite ahal izateko. Etzazula
irakurle, otoi, ene hitz hauetan
arrozkeria eta erbestekeria arlote-
rik ikus. Asko da, gure lur hau
ahaztu eta desegin behar dugula
esaten duenik; Unamuno ere bide
oker honetatik galdu zen. Nire bai.
tan gure lurra bortxatu behar dugu
geure lur jatorra eta egungoa aur-
ki eta herdi dezagun. Euskaldun
mordo bat ba da Euskal Lurra gal-
du nahi duenik, batzuek arrozkeraiz
eta besteek harrokeriaz, lehen za.
harren ametsaren, harrokeriaz.

Egskaldunok ez genezake atzerat
begira, arnasa berria jasotzeko ez
ba da. Joanak joan eta geroa zau-
ku ardura. Euskaldnok lurraz izan
dugun zenbait ikuspegi ezin gene-

zake onar, zeren ikuspegi haiek,
egungo izatearen funtsa ukatzen
dute. Euskaldunok astun bihurty

gara. Eta inoiz bada, egun bizkor
joka beharrean gara. Utz dezagun
zenbait eraskin. “Alferrikako dugun
zenbait heredu aldendu dezagun.
Eraskin hilak laga. Geure lehen den-
boretako mamia jasoaz, hezurrak
lurreratu. Gainontzean, geure zu-
hurkeria zaharrak itoko gaitu. Ba-
tik bat XIX garren gizaldian osatu
genduen mitologia aztertu behar
dugg, aztertu eta alferrikakoak de-
segin.

Lurra sorleku da. Lurra jaioterri
da. Lurra bizi leku da. Lurra hilobi
da. Baina... lurra lantoki ere ba
da, eta sarritan mendekio eta ex-
plotazio leku. Lurra ez da beti ama
lur, esanen nuke ama lur hau,
zenbaitetan, ama ordeko dugula.
Eta gu euskaldunok ume zurtz gara
Euskal Herrian. Baina...

«Ez da sortuko lorerik
lurrak jango didan odoletiks».

Luis Haranburu-Altuna

